
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	10-03-2022թ.

	
	01/8-3/3913-2022

	Ուսումնասիրելով Ձեր 24.02.2022թ. N ՄՆ//4716-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է 2022 թվականին 93,225.5 հազար դրամի շրջանակներում իրականացնել մի շարք աշխատանքներ, հայտնում ենք հետևյալը. 
Նախագծով նախատեսվում է՝
· 65,892.9 հազար դրամ՝ համայնքահենք տան գնման և արդեն իսկ ձեռք բերված բնակելի տան վերանորոգման աշխատանքներին,
· 5,574.0 հազար դրամ՝ «Երևանի «Զատիկ» երեխաների աջակցության կենտրոն» ՊՈԱԿ-ի (այսուհետ՝ ՊՈԱԿ) տարածքի գազաֆիկացման աշխատանքներին,
· 21,758.6 հազար դրամ՝ անօթևան մարդկանց համար ժամանակավոր օթևանի տրամադրման ծառայություններին: 
	







 














   

	1. Նկատի ունենալով, որ վերը նշված միջոցներից 45,902.9 հազար դրամը նախատեսվում է նիդեռլանդական «Avondglans» և Շարժայի բարեգործական հիմնադրամի՝ համայնքահենք տան ձեռքբերման և վերանորոգման նպատակով նվիրաբերության մասին պայմանագրի շրջանակներում 2020 և 2021 թվականների ՀՀ ֆինանսների նախարարության գանձապետարանի համապատասխան հաշվեհամարին փոխանցված միջոցների հաշվին, առաջարկում ենք Նախագիծը լրացնել նոր՝ NN 1 և 2 հավելվածներով (կից ներկայացված ձևաչափերին համապատասխան)` 47,322.6 հազար դրամի ֆինանսավորման աղբյուր դիտարկելով ՀՀ 2022 թվականի պետական բյուջեի տարեսկզբի ազատ մնացորդի միջոցները: Նշված լրացումով պայմանավորված անհրաժեշտ է Նախագծից հանել N 5 հավելվածը և «ՀՀ կառավարության պահուստային ֆոնդ» ծրագրին վերաբերող մասերը:
	Ընդունվել է, խմբագրվել է։

	2. «Անշարժ գույքի գնահատման գործունեության մասին» ՀՀ օրենքի 8-րդ հոդվածի դրույթների համաձայն անշարժ գույքի գնահատման պարտադիր դեպք է հանդիսանում նաև անշարժ գույքը պետության կարիքների համար ձեռք բերելու (վերցնելու) դեպքերը, ուստի առաջարկում ենք Նախագծին կից ներկայացնել ձեռքբերվող անշարժ գույքի գնահատման հաշվետվությունը:
	[bookmark: _GoBack]Չի ընդունվել․ Գեղակերտ համայնքում գտնվող առանձնատունը ձեռք է բերվել 2019 թվականին  ՀՀ աշխատանքի և սոցիալական հարցերի նախարարության և  նիդերլանդական «Avondglans» հիմնադրամի միջև 2019 թ. դեկտեմբերի 18-ին ստորագրված նվիրաբերության մասին պայմանագրի հիման վրա։
Ինչ վերաբերում է ձեռք բերվող  անշարժ գույքին, ապա Շարժայի բարեգործական հիմնադրամից հատկացված գումարով առանձնատուն ձեռք բերելու նպատակով նախարարությունը 2021 թվականի հոկտեմբերին հայտարարել է տան գնման մրցույթ, որի չկայանալուց հետո հայտարարել է երկրորդը նոյեմբեր ամսին։ Արդյունքում հաղթող չի ճանաչվել։ Ներկա պահին գույքը դեռևս ձեռք չի բերել, ուստի գնահատման հաշվետվություն ներկայացնել հնարավոր չէ։

	3.  Առաջարկում ենք Նախագծի համապատասխան հավելվածներում «1141. Ընտանիքներին, կանանց և երեխաներին աջակցություն» ծրագրի «31001» միջոցառման դասիչը փոխարինել «32001» դասիչով, նկատի ունենալով, որ միջոցները հատկացվում են ՊՈԱԿ-ի տարածքի վերանորոգման համար: Ըստ այդմ, Նախագծի NN 1, 7 և 8 հավելվածներում միջոցառման տեսակը նշել՝ «Այլ պետական կազմակերպությունների կողմից օգտագործվող ոչ ֆինանսական ակտիվների հետ գործառնություններ»:
	Ընդունվել է, խմբագրվել է։

	Միաժամանակ, առաջարկում ենք նույն հավելվածներում միջոցառման նկարագրությունը լրամշակել հետևյալ խմբագրությամբ. «Կյանքի դժվարին իրավիճակում հայտնված 3-18 տարեկան առանց ծնողական խնամքի մնացած երեխաների աջակցության կենտրոնի հիմնանորոգման, նորոգման և այլ համաշինարարական աշխատանքներ, նախագծանախահաշվային փաստաթղթերի ձեռքբերում», հետագայում միջոցառումը այլ օբյեկտների և աշխատանքների համար օգտագործելու նկատառումներով:

	Ընդունվել է, խմբագրվել է։

	4. Անհրաժեշտ է Նախագծի NN 2 և 4 հավելվածները լրացնել «1032» ծրագրի «31001» միջոցառմամբ, համապատասխան ֆինանսական ցուցանիշներով և օբյեկտի անվանումով, իսկ «1141» ծրագրի՝ վերը նշված փոփոխությունով առաջարկվող «32001» միջոցառման օբյեկտի անվանումը լրամշակել հետևյալ խմբագրությամբ. ««Երևանի «Զատիկ» երեխաների աջակցության կենտրոն» ՊՈԱԿ-ի շենքի գազաֆիկացման աշխատանքներ»: 
Նույն հավելվածներում լրամշակման անհրաժեշտություն ունի նաև «1032» ծրագրի «31002» միջոցառման օբյեկտի անվանումը հետևյալ խմբագրությամբ. «ՀՀ Արմավիրի մարզի Գեղակերտ համայնքում փոքր տան կապիտալ վերանորոգման աշխատանքներ»:
	Ընդունվել է, խմբագրվել է«1032» ծրագրի «31001» միջոցառումը «Առանձնատան ձեռքբերում ՀՀ տարածքում» արտահայտությամբ։ Շարժայի բարեգործական հիմնադրամից հատկացված գումարով առանձնատուն ձեռք բերելու նպատակով նախարարությունը 2021 թվականի հոկտեմբերին հայտարարել է տան գնման մրցույթ, որի չկայանալուց հետո հայտարարել է երկրորդը նոյեմբեր ամսին։ Արդյունքում հաղթող չի ճանաչվել։ Ներկա պահին գույքը դեռևս ձեռք չի բերել։





  


	5. Նախագծի N 2 հավելվածի «1,241.4» ֆինանսական ցուցանիշը անհրաժեշտ է արտացոլել աղյուսակի «Վերակառուցման, վերանորոգման և վերականգնման աշխատանքներ» սյունակում՝ ընդամենը «45,521.0» և ըստ այդմ խմբագրել N 3 հավելվածի համապատասխան բաժինը՝ նկատի ունենալով, որ տեխնիկական և հեղինակային հսկողության ծառայության գումարները նախատեսվում են վերանորոգման հոդվածով, տարանջատվում են միայն գնումների պլանի հավելվածում և պետք է արտացոլվեն «Շենքերի և շինությունների կապիտալ վերանորոգում» հոդվածով:

	Ընդունվել է, խմբագրվել է։

	6. Նախագծի NN 7 և 8 հավելվածների «1032» ծրագրի «31001», «31002» և «1141» ծրագրի «32001» միջոցառումների «Արդյունքային չափորոշիչներ» բաժնում արտացոլել վերանորոգվող մակերեսները, որակական և ժամկետայնության բնութագրիչները, ինչպես նաև նշել այն տարածքները, որտեղ կիրառվում են չափորոշիչները:














Միաժամանակ, Նախագծի N 9-րդ հավելվածում՝ գնումների պլանում ներառված 44211130-1 Անշարժ գույք» ԳՄԱ կոդով գնման առարկայի համար նշված գնման ձևի ընտրության վերաբերյալ դիրքորոշում կարող ենք հայտնել համապատասխան հիմնավորումներ ներկայացվելու դեպքում:
	Ընդունվել է, խմբագրվել է՝ «1032» ծրագրի «31002» միջոցառման գծով Արմավիրի մարզի Գեղակերտ համայնքում փոքր տան վերանորոգվող մակերեսներ են՝
1-ին հարկ  -172,4 քմ․
2-րդ հարկ -172.7 քմ 
Նկուղային հարկ- 46.6 քմ
Տեղադրվելու է վերելակ հաշմանդամություն ունեցող անձանց համար, մասնակի վերանորոգվելու է տանիքը և ամբողջական բարեկարգվելու է տարածքը։
Ժամկետներ՝ վերանորոգման մրցույթը հայտարարված է, հաղթող մասնակիցն առկա է, պայմանագրի նախագիծն ուղարկված է մասնակցին։
Միջոցներ նախատեսվելուց և համապատասխան համաձայնագիր կնքելուց հետո, առավելագույնը 6 ամիս, բայց ոչ ավել մինչև 31.12.2022 թվական։
Չի ընդունվել՝ «1032» ծրագրի «31001» միջոցառման մասով չափորոշիչները գրել հնարավոր չէ, քանի որ գույքը դեռ չի ձեռքբերվել։
Ընդունվել է, խմբագրվել է։



